
Askotariko
ekitaldiak
Tolosan,
apirila kulturaz
betetzeko 
Mintzolako Maitane Aiertzak eta Inaxio
Usarraldek ‘Ahozkotasuna irakaskuntzan’
hitzaldia eskainiko dute bihar, 19:30ean q3

Concepto liderraren
aurka 7-2 galdu du
Laskorain taldeak
Norgehiagokako atsedenaldira binakako
berdinketarekin iritsi baziren ere,ondoren,
Elgoibarko taldeak bost gol sartu zituenq6

Tolosaldea eta
Leitzaldetik
pasatuko da gaur
Euskal Herriko Itzulia 
Txirrindulariak 13:51ak inguruan iritsiko 
dira Goierri aldetik Abaltzisketara   q7

Aurtengo errenta aitorpenaren
kanpainan, bost milara iristeko prest 
Galtzaundi Euskara Taldeak, Kontseiluak, UEMAko
Tolosaldeko udalerriek, Tolosak, Villabonak, Ibarrak eta
Zizurkilek errenta aitorpena euskaraz egiteko eskatu dute

‘5.000 baietz’lelopean kanpaina abiarazi dute; iaz
eskualdeko 3.800 pertsonek aukeratu zuten euskara,
eta aurtengoan 5.000 lagunera iristea dute helburu q2

Tolosaldeko hainbat udaletako arduradunak ere izan ziren atzoko prentsaurrekoan. I. URKIZU

Barriola
leitzarra eta
Xala binakako
pilota finalean
izango dira 
Olaetxea lizartzarrak eta
Zabaletak bigarren mailako
finala jokatuko dute q7



I. Urkizu Tolosa

Oargi mendi elkarteak irteera an-
tolatu du datorren astebururako.
Aragoiko Pirinioetako bi menda-
te igoko dituzte: Cotiella(2.911m)
eta Peña Montañesa (2.291m).

Apirilaren 8an, ostiralean,
arratsaldez abiatuko dira Tolosa-
tik, eta Saravillo herriko aterpe-
txe batean lo egingo dute bi gaue-
tan. Larunbatean, berriz, goiz go-
saldu ondoren, sei ordu inguruko
ibilbidea egingo dute, Cotiellara

igoko dira Santa Isabel bidetik,
eta gero, berriz ere aterpetxera
jeitsiko dira afaltzeko. 

Igandean, hilak 10, gosaldu on-
doren, autoz joango dira Ocins he-
rrira, eta bertatik Peña Montañe-
sa mendira igoko dira, lau orduko
ibilbidea eginez. Arratsaldean,
Tolosara itzuliko dira.

Izena eman nahi duen edonork,
info@oargi.org edo oargimen-
di@gmail.com helbideetara idatz
dezake, eta baita 688 69 86 42 telefo-
nora deitu ere. Honetaz gain, ize-
na ematerakoan, partaide bakoi-
tzak 20 euro ordaindu beharko
ditu, Euskadiko Kutxako ondo-
rengo kontuan diru-sarrera egi-
nez: 3035 0028 11 0281141038. Anto-
latzaileek, neguko mendi-mate-
riala eramateko gomendioa
luzatu dute.

Aragoiko bi
mendate igoko
dituzte Oargikoek
Ostilarean abiatuko 
dira Saravillo herrira,
eta igandera arte 
ez dira Tolosara 
itzuliko

Itzea Urkizu Tolosa

Elkarlanean sortutako kanpaina
aurkeztu dute Tolosako Udaleko
Pleno Aretoan, errenta aitorpena
euskaraz egiteko gonbita luzatze-
ko. Iaz 3.800 lagunek egin zuten
errenta aitorpena euskaraz, eta
aurten, 5.000 lagunera iristea da
5.000 baietz kanpainako antola-
tzaileen helburua. 

Kontseiluak eta Galtzaundi
Euskara Taldeak, UEMAko kide
diren eskualdeko udalekin nahiz
beste lau udalekin batera sortu
dute ekimena; Tolosa, Ibarra, Vi-

llabona eta Zizurkilgo Udalez
gain, beraz, UEMAko Aduna,
Anoeta, Alegia, Altzo, Amezketa,
Baliarrain, Belauntza, Elduain,
Gaztelu, Ikaztegieta, Irura, Lea-
buru-Txarama, Orendain eta
Orexako udalek ere parte hartu
dute. Gipuzkoako Foru Aldun-
diak ere, bere aldetik, lagundu
egin du kanpainan. Kontseiluko
arduradunak, «elkarlan hau guz-
tiz beharrezkoa» dela nabarmen-
du du, erakunde ofizialen, eta he-
rritar nahiz bestelako taldeen ar-
tean sorturiko ekimena dela
azpimarratuz.

UEMAko arduradunak, eus-
kaldunok erakunde publikoetan
euskaraz aritzeko ohiturarik ez
dugula narbarmendu nahi izan
du, eta orain errenta aitorpena
gure hizkuntzan egiteko aukera
ona dugula dio: «gainera, hizkun-
tza eskubideen barruan dago

errenta aitorpena euskaraz egin
ahal izatea». 

Kanpainari hasiera emateko,
eragileek 500 kartel itsasi dituzte
eskualdean; kartelek herritarren
jakinmina piztea zuten helburu,
izan ere, ‘5.000 baietz’ leloa beste-
rik ez zen ageri. Era berean, 12.000
eskuorri prestatu dituzte. Tolo-
san, Galtzaundi aldizkariarekin
eta TOLOSALDEKO ETA LEITZALDEKO

HITZA egunkariarekin batera ba-
natuko dituzte eskuorriak, eta
zenbait leku publikotan ere utzi-
ko dituzte. Eskualdeko gainerako
herrietan, etxez etxeko banaketa
egingo dute. 

Bide desberdinak
Errenta aitorpena egiteko epea
apirilaren 8an hasiko da, eta ekai-
naren 25a biarte egongo da zaba-
lik. Euskaraz egin nahi duen edo-
nork, bide bat baino gehiago izan-
do ditu. Batetik, Foru Aldundiak
etxeetara bidaltzen dituen autoli-
kidazio proposamena berretsi
nahi izanez gero, zein hizkuntza-
tan jaso nahi den zehaztu behar
da 902 10 00 04 telefonora deituz,
eta www.gipuzkoa.net webgune-
tik. Errenta aitorpena era meka-
nizatuan egin nahi duten herrita-
rrek, berriz, hitzordua eskatu be-
harko dute aipaturiko telefono
eta web orrian. 

«Euskararen normalizaziora-
ko bidean pauso handia da hau,
eta herritarren lagunda ezinbes-
tekoa izango da», diote antolatzai-
leek.

Errenta aitorpena euskaraz
egiteko gonbita luzatu diete
eskualdeko herritarrei
Iaz 3.800 lagunek egin
zuten errenta aitorpena
euskaraz, eta aurten
5.000 lagunera iristea
da helburua

Prentsaurrekoan kanpainaren helburuak azaldu zituzten, besteak beste. I. URKIZU

Korrika 17ren amaierarako
laguntza beharko da

TOLOSA ›Aurtengo Korrika,
Gipuzkoan amaituko da,
Donostian, eta Tolosako AEKri,
muntaia lanetan aritzea egoki-
tu zaio apirilaren 17ko festan,
Andoaingo euskaltegikoekin
batera. Lanaldia 08:00etan
hasiko da, eta eguerdiko
12:00ak arte aritu beharko dute
prestaketetan. 30 bat laguneko
taldea baharko dute, eta horre-
tarako eskualdeko herritarren
laguntza behar dute. Laguntza
hori eskaini nahi duenak, eta
informazioa nahi duenak,
andoain@aek.org helbidera
idatz dezake, edo 943 59 17 04
telefonora deitu.

Hautesle zerrendak
jendaurrean izango dira

IBARRA ›Pasa den otsailaren
11n itxi ziren hautesle zerrendak,
jendaurrean jarriko dituzte uda-
letxean, apirilaren 11ra bitarte.
Tarte honetan, erreklamazioak
aurkeztu ahal izango dira.

Interneten inguruko
hitzaldia Samaniegon

TOLOSA ›Gaur, 17:30etik
19:00etara bitartean, Internet:
erabilera eta arriskuak izeneko
hitzaldia izango da Samaniego-
ko Haur Hezkuntzako eraikine-
an. Hitzaldia euskaraz izango
da, eta Araiz Zalduegi izango da
hizlaria.

DLaburrak

I. Urkizu Tolosa

Harizpe jubilatu elkarteak txan-
goa antolatu du maiatzerako. Se-
govia eta Madril artean ibiliko
dira, hilaren 5etik 9ra bitarte. 

Maiatzaren 5ean, goizeko
08:00etan irtengo dira Tolosatik,
eta Segoviara abiatuko dira. Iri-
tsitakoan, hango txerrikume eza-
guna izango dute bazkaritarako.
Arratsaldean, Segovia ezagutuko
dute. Hurrengo egunean, berriz,
Toledora joango dira, eta goizez
bisitatuko dute hiria. Bazkalon-
doan, arratsaldea libre izango
dute. Hilaren 7an, gosaldu eta Ma-
drilera abiatuko dira. Hiriburuko
txokorik ezagunenak bisitatu on-
doren, jatetxean bazkalduko
dute, arratsaldean bisitarekin ja-
rraitzeko. Hilaren 8an, egun osoa
Avilan pasatuko dute, eta hilaren
9an, Tolosa aldera abiatuko dira
Segoviatik.

Maiatzaren 4ra bitarte izango
da txangorako lekua hartzeko au-
kera. Harizpeko bazkideek 351
euro ordainduko dituzte, eta baz-
kide ez direnek, berriz, 654 euro.

Segovia eta
Madrilera
txangoa
antolatu dute
Harizpekoek

Maiatzaren 5ean irten,
eta hilaren 9ra arte
ibiliko dira Madril,
Segovia, Toledo eta
Avila ezagutuz



Eneritz Maiz Tolosa

Dagoeneko lehen asteburuko eki-
taldiak pasa badira ere, hilabetea
luzea da, eta eskaintza zabalean
gustuko zerbait topa daiteke: hi-
tzaldiak, erakusketak, zine es-
kaintza berria, kontzertuak, dan-
tza emanaldiak,...

Bihar, Euskaraenea ekimena-
ren barnean, Mintzolako Maitane
Aiertza eta Inaxio Usarraldek,
Ahozkotasuna irakaskuntzan hi-
tzaldia emango dute 19:30ean kul-
tur etxean. Eta Amalur jardunal-

dietan, Extralurtarren Lurraldea
dokumentala eskainiko dute. 

Ostegunean eta ostiralean,
ipuin kontalariak izango dira,
haur liburutegian eta kultur etxe-
an. Asteburuko aukeren artean,

Boogie Van eta Mule taldeen kon-
tzertuak izango dira Bonberene-
an.Zinean, ostiralean euskarazko
Mugaldekoak izeneko filma es-
kainiko dute eta bertso afaria ere
izango da.   

Apirileko eskaintzari
jarraipena, ‘Ahozkotasuna
irakaskuntzan’ hitzaldiarekin
Hasi baino ez den
hilabetea kultur
eskaintzaz betea dator:
musika, antzerkia,
dantza, hitzaldiak...

Hilaren 15ean estreinatuko dute Ari du lan berria, Leidorren. HITZA

GARBIKETA
]Auxe Garbitasunak. 
Alfonbrak, bulegoak, etxeak,
eta antzekoak garbitzeko 
prest gaude. Interesadunek
inongo konpromisorik gabe dei
dezatela telefono zenbakira:
638 94 46 04 (Gurutze). 

SALGAI
]Etxebizitza. Bidegoian, Goiaz.
Prezio Berria eta aukera pare-
gabea. Eraikuntza berriko etxe
atxikiak salgai. Portxea, terraza
eta jardinarekin. Estreinatzeko,
material oso onak. Iskinakoa,
348.500 euro eta erdikoa 330.

Iragarki laburrak

500 euro. Interesatuek deitu
943 30 40 38 telefonora. 
]Etxebizitza. Jakan etxebizitza
salgai. Aukera paregabea. Erdi-
gunean apartamendu guztiz
hornitua, garaje eta trastele-
kuarekin. Deitu 667 49 25 57
telefono zenbakira. 

EKITALDIAK 

pApirilak 6tik 9ra.Amalur Jar-
dunaldiak 2011: Japonia. Doku-
mentala, hitzaldiak eta tailerrak
izango dira.
pApirilak 7. Ipuin Txokoan, Piz-
gailu Magikoa Miriam Mendo-
zaren eskutik, 18:00etan haur li-
burutegian.
pApirilak 8.Bertso afaria:
Amaia Agirre, Bixente Gorostidi
eta Aitor Mendiluze 20:30ean.
Laskorain Ikastolak antolatuta.
pApirilak 13.Korrika 17k, 07:20
inguruan zeharkatuko du Tolo-
sa.
pApirilak 15.Oinkari Dantza
Taldearen Ari du lan berria,
22:30ean Leidorren.
pApirilak 16.Teatre Nu (He-
rrialde Katalanak), Aitona Ma-
tias, Topic-en 18:30ean.
pApirilak 16.Gipuzkoako Go-
rren Elkarteak antolatuta jaial-
dia, Leidorren.
pApirilak 16.Arimaz taldearen
kontzertua eta Santa Cecilia
abesbatza Santa Klara komen-
tuan, 20:15ean.
pApirilak 16.Tolosako Musika
Bandaren Pazko Kontzertua
19:00etan Berdura plazan.
pApirilak 16.Udaberri Dantzari
Taldearen VI. Dantzari Txiki
Eguna eta erromeria, egun oso-
an zehar.
pApirilak 26.Energia berrizta-
tzaileen tailerra haur liburute-
gian 12:00etan. 8-14 urte bitar-
teko haur eta gazteentzat.
pApirilak 26-maiatzak 1.Uda-
berri gaztea, kultur etxeko gazte
topagunean.
pApirilak 30.Tolosa kantari,

12:00etan Tontokaletik abiatu-
ko dira.

KULTUR ETXEA

pBihar.Mintzolako Maitane
Aiertza eta Inaxio Usarralderen,
Ahozkotasuna irakaskuntzan
hitzaldia, 19:30ean.
pApirilak 8.Koldo Amestoi
ipuin kontalariaren Biribilketa
emanaldia, 20:30ean.
pApirilak 15.Xentimorik gabe...
antzezlana, Ramon Agirre 
eta Inazio Tolosaren eskutik,
20:30ean.

BONBERENEA

pApirilak 8.Boogie Van eta
Mule taldeak.
pApirilak 9. Fiachras eta Gara-
te taldeak.
pApirilak 15.Kop eta Governors
taldeak.
pApirilak 16.Keiran taldea.

ZINEA

pApirilak 7.19:15ean eta
21:45ean, Las Zapatillas rojas
filma.
pApirilak 8. 22:30ean, Mugal-
dekoak eskainiko dute.
pApirilak 9. 19:30ean, Mugal-
dekoak eta 22:30ean, Chico
&Rita filma. 
pApirilak 10. 17:00etan, Cam-
peón. 19:30ean eta 22:00etan,
Valor de Ley izango da.
pApirilak 11. 20:30ean, Chico
&Rita filma. 
pApirilak 14. 19:15ean eta
21:45ean, Caracremada eskai-
niko dute.

pApirilak 16. 22:30ean, Cisne
Negro filma.
pApirilak 17. 19:30 eta
22:00etan Cisne Negro filma
eskainiko dute.
pApirilak 18. 20:30ean Cisne
Negro filma.

ERAKUSKETAK

pAranburu jauregia.Apirilaren
23a bitartean, Boga Berria,
emakume arraunlariei buruzko
argazki erakusketa; Maitzaren
7a bitartean, Naroa Armendari-
zen, Perla pinturak 2010 era-
kusketa; eta apirilaren 29tik au-
rrera zabalduko ditu ateak, Jose
Benito Ruizen, naturaldia eki-
menak antolatutako argazki
erakusketak. Astelehenak izan
ezik, 17:30etik 20:30era egongo
da zabalik.
pTopic.Ekaina bitartean egon-
go da zabalik, Colorin eta bere
txotxongiloak erakusketa.
11:00etatik 13:00etara eta
17:00etatik 20:00etara, aste
egunetan, eta asteburuetan,
12:00etatik 14:00etara eta
17:00etatik 20:00etara.

GApirileko kultur eskaintza

Gorostidi, Osinalde Sariko finalean izango da hilaren 16ean, Gabirian. HITZA

E. Maiz Abaltzisketa

Asteburuan jokatu zen bertsolari
gazteen 40. Osinalde Sariketaren
bigarren kanporaketa Ordiziako
Argi-Berri elkartean. Epaileen
arabera, Adur Gorostidi abaltzis-
ketarrak eta Endika Igartzabalek
eskuratu zuten Gabirian, hilaren
16an izango den finalerako txar-
tela. Entzuleentzat ere, bertsola-
ririk gustukoena eta ondorioz,
XIV. Argi Berri saria eskuratu
zuena, Gorostidi izan zen. 

Sei bertsolari aritu ziren finale-
rako txartelaren bila: Ainhoa Mu-
jika (Beasain), Peio Ormazabal
(Arrigorriaga), Adur Gorostidi
(Abaltzisketa), Iñaki Aleman
(Irurita), Eneritz Arzallus (Erre-
zil) eta Endika Igartzabal (Gabi-
ria). 

Urtero legez, bertsolarien lana
eskertze aldera, Alberto Calvi-
llok, Argi Berri Elkarteko bazki-
deak, Irriz eta Malkoz izeneko
bertso bilduma bana eman zien
gazteei. Entzuleek aukeratutako
bertsolari gustukoenak berriz,
Adur Gorostidik, Joxe Antonio
Mujika eskultura egileak eginda-
ko Txikia saria jaso zuen Imanol
Otegi, Argi-Berri elkarteko presi-
dentearen eskutik. Bertsolari
gazte hauen jardunaz gozatzeko
jende asko bildu zen.

XIV. Argi Berri Saria
eskuratu du 
Adur Gorostidik 
Osinalde Sariko
bigarren kanporaketa
jokatu zen Ordizian, eta
Gorostidi abaltzisketarra
izan zen onena 

Hautesle zerrendak
jendaurrean jarri dituzte 

IBARRA ›2011ko otsailaren 1ean
itxitako Hautesle Zerrendak,
jendaurrean ezarrita egongo
dira, hilak 11, astelehena, bitar-
tean, egun hau barne. Epe
honetan, hautesle zerrendan
beharrezkotzat jotzen diren
erreklamazioak aurkeztu ahal
izango dira.

DLaburrak Luzatze tailerra antolatu
du Asvinenea eskolak

ADUNA ›Asvinenea eskolak,
Luzatze tailerra prestatu du.
Ostiralean, larunbatean eta
igandean izango da. Ostiralean
17:00etatik 20:00etara, eta
asteburuan, 11:00etatik
14:00etara egingo dute. Bazki-
deek, 70 euro eta gainerakoek
80 euro ordaindu beharko dute.
Izena emateko, asvineneaesko-
la@gmail.com helbidera idatzi
edo 665 73 80 81 telefonora
deitu beharko da.

Tolosaldea Garatzeneko Inmigrazio Sailak antolaturik, Arrazake-
raiaren Aurkako Nazioarteko Egunaren harira, Anoetan, euskaraz
eta arabieraz, Pizgailu magikoa ipuina kontatu zuten. HITZA

EUSKARA ETA ARABIERA

Ibarra q

Larunbat goizean, biga enkantea egin zuten Ferialekuan. Frisoiak,
pirenaikoak, limusinak eta blondak egon ziren enkantean. Goizean
goizetik jende asko ibili zen ganaduari begira.MAIER UGARTEMENDIA

BIGA ENKATEA EGIN DUTE

Tolosa q

Tolosako Aralarrek, datorren maiatzaren 22ko udal hauteskundeetarako bere hauta-
gaiak aurkeztu zituen kultur etxean, pasa den ostiralean. Horrekin batera, legealdi ho-
netako balorazioa eta hurrengorako aurreikuspenak egin zituzten. ITZEA URKIZU

HAUTAGAIAK AURKEZTU DITUZTE

Tolosa q

Larunbatean egun guztian zehar, Tolosako dendak kalera atera ziren, Braderie 2011
zela eta. Eguraldiak lagunduta, erosle ugari zebiltzan kalean, eta hauek denda ba-
rruan zein kanpoan erosketak egiteko aukera izan zuten.MAIER UGARTEMENDIA

DENDAK KALERA ATERA DIRA

Tolosa q

Subegi Kultur Elkarteak mahai ingurua antolatu
zuen pasa den ostiral iluntzerako, Subegin. Ber-
tan Iñaki Perurena egon zen, eta leitzarrarekin 
Lehen napar euskaldunak, lehen euskal naparrak

gaia aztertu zuten. Herritar ugarik parte hartu
zuen mahai inguruan. Bertan parte hartzeko 
zenbait herritarrek galderak prestaturik eraman
zituzten. ASIER IMAZ

PERURENAREKIN MAHAI INGURUAN

Ibarra q

Bai Euskal Herriari herri ekimenak Ibarrako gazte-
txean antolatu zuen Munstroa antzezlanaren
emanaldia. 60 lagun inguru gerturatu ziren, eta

amaieran, gustura irten ziren gaztetxetik. 45 mi-
nutu inguruko lanak hausnarketarako gai ugari
eskaintzen ditu.A.I.

‘MUNSTROA’K ARRAKASTA IZAN DU

Ibarra q

Tolosaldea osasun publikoaren aldeko platafor-
mak sinadurak bildu zituen, larunbatean. Horre-
tarako herriko hainbat lekutan mahaiak jarri zi-
tuzten, kalean zebilen jendearen sinadurak biltze-

ko. Eguraldia lagun izan zuten, eta kalean zebilen
jende ugarik sinatu zuen osasun publikoaren
alde. Gainera, informazioa eman eta banderolak
saldu egin zituzten. MAIER UGARTEMENDIA

OSASUN PUBLIKOARENTZAT SINADURAK

Tolosa q

Euskaraeneak antolatuta Zazpi astoren gainean
bertso ikuskizunaz gozatu ahal izan zen, larunba-
tean, Zerkausian. Bertsolariak Jon Martin eta Iñaki
Apalategi izan ziren, eta Larreategi anaiek lagun-

du zieten, trikitixa joaz. Giro bikaina jarri zuten.
Umore oneko bertso saioaz gozatu ahal izan zu-
ten barazkiak erostera joan zirenek. Eurak izan zi-
ren bertsolarien gaietako protagonistak.M.U.

BARAZKIAK ETA BERTSOLARIAK AZOKAN

Tolosa q

Haur Liburuaren Nazioarteko Eguna zela eta, ostiral goizean, hain-
bat gurasok ipuinak irakurri zizkieten Alegiako San Juan eskolako
umeei. Euskaraz, gaztelaniaz, arabieraz eta errumanieraz entzun
ahal izan zituzten gurasoek kontatutako ipuinak. HITZA

GURASOEN IPUINAK

Alegia q

Maite Aranalde, preso ibartarra, Mitard-ean 
zigortuta egon da, beste preso batekin batera.
Hori dela eta, berari babesa emateko eta presoak

dagozkien eskubideen jabe izan daitezela eska-
tzeko, elkarretaratzea egin zuten herritarek,
ostiralean.ASIER IMAZ

ARANALDERI ELKARTASUNA ADIERAZIZ

Ibarra q

PILOTA
BINAKAKO TXAPELKETA
Xala-Barriola 19
Begino-Olaizola II.a 22
Irujo-Merino II 14
Gonzalez-Laskurain 22

Bigarren maila
Gorka-Merino I 22 
Olaetxea-Ibai Zabala 14

FUTBOLA
ERREGIONAL OHOREZKO
MAILA
28. jardunaldia
Anaitasuna 0
Tolosa 2

Sailkapena
1. Real Union (64 puntu)
2. Hernani (64 puntu)
7. Tolosa (42 puntu)

ERREGIONAL PREFERENTE
MAILA
26. jardunaldia
Tolosa B 2
Orioko 0
Intxurre 4
Lagun Onak 3

Sailkapena
1. Urola (53 puntu)
2. Elgoibar (51 puntu)
3. Mutriku (47 puntu)
8. Tolosa B (37 puntu)
12. Intxurre (32 puntu)

ARETO FUTBOLA
NAZIONAL A MAILA
25. jardunaldia
Lauburu Ibarra 4
Burlata 3

Sailkapena
1. Zierbena (58 puntu)
2. Atenea Ikusnet (44 puntu)
3. Lauburu Ibarra KE 
(44 puntu)

NAZIONAL B MAILA
25. jardunaldia

Concepto Createch 7
Laskorain Ikastola 2
Irish Pub Sheperd 3
Donostiako Zuzenbide 2
Elorrioko Buskantza 12
Transportes Lakunza 8

Sailkapena
1. Concepto Createch 
(67 puntu)
2. Laskorain Ikastola 
(53 puntu)
3. Bilbo (52 puntu)
10. Irish Pub Sheperd 
(30 puntu)
12. Transportes Lakunza 
(25 puntu)

EUSKAL LIGA
25. jardunaldia
Gasteizko Aurrera 1
Hirukide Tolosala 6

Sailkapena
1. Inter eder (51 puntu)
2. Mallabia (50 puntu)
3. Santurtzi (45 puntu)
4. Hirukide Tolosala 
(39 puntu)

SASKIBALOIA
LEHEN MAILA
13. jardunaldia
Promociones Legarzia 60
Take Bide Bide Ibiza 77

Sailkapena
1. Viajes Marfil (10-3)
2. Mondragon Unibertsitatea
(9-4)
3. Take Bide Bide Ibiza (8-5).

BELA
Barcelona World Race
95. eguna
1. Virbac Paprec 3; atzo iritsi
ziren Bartzelonako helmugara.
2. Iker Martinez eta Xabi
Fernandez ibartarraren Mapre
untzia, bigarren postuan
aurkitzen da eta gaur gauean
edo bihar goizean iritsiko dira.

GKirol emaitzak

Iñaki Egizabal Tolosa

Nazional B txapelketako orain ar-
teko bi talde indartsuenak izan zi-
ren parez pare pasa den larunba-
tean, Elgoibarko Olaizaga frontoi
egokituan. Concepto lider ahal-
guztidunak eta Laskorainek ber-
tara hurbilduriko zaletuek poltsi-
koa harraskatu behar izateraino-
ko ikusmina piztu zuten, etxeko
klubaren detaile polit bat tarteko
zaletu horitxoak salbuespen izan
zirelarik sarrera ordaintzerako-
an. Krisi garaiotan euro guztiak
aurreztu behar dira. 

Ikuskizunak ez zuen hutsik
egin, neurketa orokorrean era-
kargarria suertatu baitzen, eta
nahiz eta tamalez markagailuan
emozioak 20 minutu besterik ez
iraun, bi taldeek baleko jokoa era-
kutsi zuten. 

Javiren mutilek lehen zati ede-
rra osatu zuten, liderraren eraso
posizionala ederki defendituaz
eta presinari oraindik ederkiago
erantzunaz. Honen lekuko eta on-
dorio, markagailuan birritan er-
dietsi zuten aurreratzea, 0-1 eta 
1-2, Barriola eta Otxoaren golei es-
ker, baina talde baten zorionera-
ko eta bestearen zoritxarrerako,
aldageletara binakoarekin sartu
ziren.

Zalantzarik gabe hauxe izan
zen larunbateko gako nagusia,
min ikaragarria egin baitzion
ikastolako taldeari atsedenaldira
bitartean abantailari ezin euste-
ak. Aldagelan, tolosarrek ezin zu-
ten ahaztu banakoa epaile kokolo
baten asmakizun salagarriaren
ondorio izan zela, eta binakoa zo-
rigaiztoan azken hondarrean eto-
rri zela. 

Burumakur berkantxaratu zi-
ren beraz horitxoak eta baloia
mugimenduan ipini bezain pron-
to antzeman ziren ondorioak.
Conceptokoek ezustean partida
bi minututan erabaki zuten, 5-2
aurreratuaz. Horitxoei sufrimen-
duzko minutu asko gelditzen zi-
tzaizkien aurretik.

Itxuroso itzuli ziren etxera or-

dea, partidaren amaieran tolosa-
rrek beraien animoa eta jokoa be-
rreraiki baitzituzten –horrela
agintzen du Usabalgo herentzia
genetikoak-, eta etxekoen atezain
entzutetsuaren erruz antzua izan
bazen ere ahalegina, atezain joka-
lariarekin minutu luzez oso poli-
ki jokatu zuten. Azkenean 7-2koa
izan zen emaitza, berriro ere etxe-
koek azken segundoetan penaltiz
sarturiko gola eta gero.

Larunbateko partidaren ondo-
ren txapelketak txapelduna dato-
rren jardunaldian izango duen
arren, Laskorain ikastolakoek bi-
garren postuan jarraitzen dute,
eta ohorezko postu honi eusteko
borrokan izerdia franko bota be-
harko dute gelditzen diren bost
jardunaldietan. 

Liderraren kantxan galdu
ondoren bigarren postua du
buruan Laskorainek
Atsedenaldian binako
emaitza erakusten zuen
markagailuak; bigarren
zatian ordea, Conceptok
bost gol sartu zituen 

Laskorain Ikastolari bost jardunaldi gelditzen zaizkio liga amaitzeko. HITZA



‹ Kirolak
2011ko apirilaren 5a, asteartea tolosaldeko eta leitzaldeko hitza 7

M. Ugartemdia-A. Imaz 

Euskal Herriko Txirrindulari
Itzulia gaur Tolosaldera eta Lei-
tzaldera iritsiko da. Asteburuan
aldiz, Alegiako Langaurre Txi-
rrindulari Elkarteak herriko gaz-
tetxoentzako txirrindulari proba
antolatu zuen. Bertan, alebin, in-
fantil eta benjamin mailetako (11
eta 16 urte bitarteko gazteak) txi-
rrindulari gazteek hartu zuten
parte. Ibilbidea ondorengoa izan
zen: Larraitz auzoa, Etxe zuritik
Fabrensa industrigunera, eta be-
rriro Larraitz auzora. Tenperatu-
ra beroa zegoen, baina gazteek
txirrinduarekiko grina erakutsi
zuten, eta profesionalen pareko
ikuskizuna eskaini zuten. 

Bigarren etapa
Txiki izandako txirrindulari han-
diak gaur iritsiko dira gurera.
Atzo jarri zen abian Euskal Herri-
ko Txirrindulari Itzulia, eta biga-
rren etapan kilometro ugari egin-
go dituzte Tolosaldean eta Lei-
tzaldean.  

Zumarragatik 13:00ak ingu-
ruan irtengo dira txirrindulari
profesionalak, Lekunberrira
17:00ak inguruan iristeko. 

Bigarren etapa honek 163 kilo-
metroko ibilbidea dauka eta zazpi
mendate gainditu beharko dituz-
te. Lehen mailako Azpiroz bi aldiz
igo beharko dute. Bigarrengoan,
helmugatik 3 kilometrora egongo
dira txirrindulariak. Horrez gain,
Larraitz, Altzo eta Uitziko gaine-
tatik igaroko dira.  

Euskal txirrindulariekin bate-
ra, bertan izango da Samuel San-
chez Itzulia irabazteko faborito
nagusia. Zaleek ere ziur ez dutela
hutsik egingo, eta eguraldia la-
gun, gure errepide ertzak txirrin-
du zalez beteko dira gaurkoan.

Euskal Herriko Itzulia gertutik
ikusteko aukera egongo da
Larunbatean Alegian
haurrak izan ziren
txirrindu gainean ibili
zirenak, Langaurre
elkartearen eskutik 

Txirrindularien artean, Alegian, haurrak izan ziren protagonista larunbatean. M. UGARTEMENDIA

APIRILAK 5, GAUR

p13:05. Irteera Zumarragan.
p13:42.Zaldibia.
p13:50.Larraitz gaina.
p13:51.Abaltzisketa.
p13:55.Amezketa.
p14:05.Alegia, errota.
p14:08.Altzoko gaina.
p14:11.Txarama.
p14:17.Lizartza.
p15:41.Uitziko gaina.
p15:49.Leitza.
p15:56.Urtoko gaina.
p16:02.Berastegi.
p16:06.Elduaien.
p16:09.Berrobi.
p16:15.Belauntza.
p16:17.Leaburuko gaina.
p16:19. Ibarrako bidegurutzea.
p16:20.Txarama.
p16:30.Lizartza.
p17:02.Etapa amaiera Lekun-
berrin.

G2. etapa, 163 km

Asier Imaz Lizartza

Abel Barriolak binakako txapel-
ketaren finala jokatuko du hila-
ren 17an, Bilbon. Bere ibilbideko
lehen finala izango da binakako-
an. Bere aurrelaria, txapelketako
pilotaririk onena izango da, hau
da, Xala. 

Aurkari bezala herenegungo

berdinak izango dituzte, Olaizola
II.a-Begino. 

Oraingoan garaipenak baka-
rrik balioko du. Binakako txapel-
ketako finalerako sarreren sal-
menta gaur hasiko da, 10:00 etatik
aurrera. Horretarako 656 799 423
telefono zenbakira deitu behar
da. Garestienak 140 euro balio
ditu, eta merkeenak 30.

Bigarren mailakoa, 16an
Mikel Olaetxea lizartzarrak Zaba-
larekin jokatuko du bigarren
mailako finala, Gorka-Merino
I.aren aurka. Oraindik erabaki ez
den arren, Tolosan joka liteke
partida hau, hilaren 16an.

Barriola eta 
Olaetxea azkenean 
iritsi dira finalera

Lehen mailako partida
hilaren 17an jokatuko da
Bilbon; bigarren
mailakoa bezperan
izango da, Tolosan

Mikel Olaetxeak bigarren mailako txapelketaren finala jokatuko du. A.I.

Tolosaldeko eskola txikiek kirol topaketa egin zuten ostiralean To-
losako Berazubi estadioan. Abaltzisketa, Albiztur, Alkiza, Aduna,
Altzo, Berastegi, Berrobi, Bidegoian, Ikaztegieta, Lizartza eta Zizur-
kilgo eskolako haurrak izan ziren bertan. Horiez gain, Errezil, Gabiria
eta Itsasondoko eskolakoak ere gerturatu ziren. Guztira LH3, LH4,
LH5 eta LH6 mailako 280 ikasle inguru elkartu ziren. I.GARCIA

ESKOLA TXIKIEN IZERDIA

Tolosa q



2 Agenda

D
Goiza Arratsaldea Tenperatura

2011-04-05
Eguraldia

›› 23°›› 14°

Argitaratzailea: Tolosa Herria Hedabideak S.L.
Lege Gordailua: SS-0398-03
Zuzendaria: Rebeka Calvo
Egoitza nagusia: Araba Etorbidea 5, atzea, Tolosa.
Telefonoa: 943 65 56 95. Faxa: 943 65 00 18
Leitza. Herriko plaza, 1. 687 410 118 
E-posta: tolosaldean@hitza.info.
Webgunea: www.tolosaldea.hitza.info

Zuzendariordea: Asier Imaz. Kudeatzailea: Jon Mujika.
Publizitatea: 661 678 818 tolosa@iragarri.net.
Tolosa: 687 410 082-687 410 032. tolosa@hitza.info.
Villabona: 687 410 022. villabona-aiztondo @hitza.info.
Anoetaldea: 687 410 022. anoetaldea @hitza.info.
Ibarraldea: 687 410 118. ibarraldea @hitza.info.
Alegialdea: 687 410 034. alegialdea @hitza.info.
Leitzaldea: 687 410 118. leitzaldea @hitza.info.

‘Hitza’ diruz laguntzen duten erakundeak. Udalak: 
Aduna, Albiztur, Alegia, Altzo, Amezketa, Anoeta, Areso, Belauntza,
Berastegi, Elduain, Hernialde, Irura, Leitza, Tolosa, Villabona eta Zizurkil                      

Hitza-ko bezeroen arreta zerbitzua (zalantzak argitzeko, harpidedun egiteko): 902 82 02 01

Tolosa Herria Hedabideak
S.M.ko kideak: 

Gipuzkoako
Foru
Aldundia 

Hitza-k 
Bai
Euskarari 

eta Tolosaldeko 
eta Leitzaldeko 
beste 77 eragile

Bihar
GOIZA OSTARTEAK

ARRATSALDEA OSTARTEAK

BEROENA 24°
HOTZENA 13°

DEIALDIAK

pTolosa. Internet: erabilera 
eta arriskuak gaur, 17:30etik
19:00etara, Samaniegoko Haur
Hezkuntzako eraikinean.
pAmasa-Villabona. Aizkardik
mendi ibilaldia antolatu du
iganderako, hilak 10. Sodupe-
Zugaztieta ibilaldia egingo dute.
Izena emateko 649 71 71 82 zen-
bakira deitu behar da,
20:00etatik 22:00etara, edo
Aizkardiren egoitzara joan. Az-
ken eguna osteguna da.
pAsteasu.Pagoetari bira ema-
teko ibilaldia antolatu du igan-
derako, hilak 10, Sagainek. Izena
kiroldegian eman behar da eta
azken eguna osteguna da.

2 Farmaziak

GAUR

pTolosa.Olarreaga, I. Korreo
kalea, 2. 943 67 01 28.
pLekunberri.Azpiroz M.A. Ara-
lar kalea, 43. 112.

HITZak ez du bere gain hartzen
egunkarian adierazitako esa-
nen eta iritzien erantzukizunik.

2 Agurrak

Urte askoan!
Arhane Gabirondo Jauregi (Alkiza).
Atzo urtebete. Muxu handi bat

gure udaberriko loreari.

Erredakzioa Tolosa

Duela urte bete eskas zendu zen
Joxan Ormazabal idazle zegama-
rra, eta urteurrenaren aitzakiare-
kin, Elkar argitaletxeak eta beste
hainbat lagunek omenaldi beroa
egin zioten, larunbatean, Topic-
en.

Ekitaldian hainbat saio izan zi-
ren: bertsolariak, trikitilariak,
haurrak kantari… Denetik izan
zen. Izan ere, Ormazabalek, bere
idazle lanaz gain, bazituen apar-
teko afizioak ere: hainbat trikiti-
lariri idatzi zizkien abestietarako
hitzak, eta haurrei zuzenduriko
zenbait kanturi ere letra jarri
zien. Bertsoaren munduan ere
ibili zen. Bada, orain, arlo horieta-
ko lagun eta lankideek omenaldi
hunkigarria eskaini zioten.

Omenaldi hunkigarria Ormazabali
Orain urtebete zendu
zen idazleari olerkiak
eta abestiak eskaini
zizkioten hainbat
lagunek Topic-en

Andoni Egaña eta Anjel Peñagarikano bertsolariek, eta Laskorain ikastolako ikasleek omenaldian parte hartu zuten. M. UGARTEMENDIA

Topic bete egin zen Joxan Ormazabli egindako omenaldian. M. UGARTEMENDIA


